
>  Ek wil asb inteken op Verskil                         >  Kanselleer asb my intekening op Verskil 
 

*  Kliek hier en besoek die Noordelike sinode se webwerf [www.ngk-ntvl.com].

*  Facebook:  Het jy al by die Facebook groep NG Kerk Predikante Noordelike Sinode aangesluit?  Nog nie?  Volg dan die link om daar uit te kom.

*  Diensraad Getuienis Webwerf:  Besoek die webwerf en lees van die interessante projekte wat in ons sinodale streek en elders aangebied word : www.getuienis.com
*  Besoek CMR Noord se webblad vir stories van Hoop en uitdagings in die maatskaplike wêreld : kliek hier
 
12 November 2009


Proponente UP
 

>  Die NG Kerk se bedieningsmag is op Donderdag 12 November aansienlik versterk toe 25 proponente in die Ooskerk (=Pretoria-Oos) gelegitimeer is.  ‘n Verdere twee is na colloquium doctum gelegitimeer.

>  In die groep van 25 is daar 11 dames.  Volgens dr Johann Ernst, wat namens die Algemene Taakspan Regte die legitimasie waargeneem het, is dit in die geskiedenis van die NG Kerk die grootste groep dames wat as groep gelegitimeer is.

>  Die erediens is waargeneem deur prof Jurie le Roux.  Dit was ook sy “afskeidspreek” aangesien hy aan die einde van die jaar emeriteer.

>  Die groep het vroeër die week ‘n ontbyt saam met die moderatuur en die Noordelike Sinode se verteenwoordigers op die Kuratorium geniet.  Kyk gerus na die mooi mense op die aangehegte fotos (Proponente2009aa.jpg & Proponente2009ab.jpg).

CMR vier Nasionale Kinderdag 
 

Die Christelike Maatskaplike Raad Noord (CMR Noord) het die Laerskool Pretoria-Oos op Donderdag, 5 November besoek ter viering van Nasionale Kinderdag (1 Nov 2009).  Die skool val in die CMR Noord se werksgebied ten opsigte van lewering van maatskaplike dienste aan gesinne en kinders in nood.

Met hierdie besoek het die CMR Noord bewusmaking by die kinders gaan kweek oor naasteliefde, gemeenskapsdiens en die verantwoordelikheid van “kinders-vir- kinders”.  

<<  Dr Johan Pienaar (NG Riviera) het die saalopening  waargeneem, met ‘n roerende en gepaste boodskap oor hoe elke sent ‘n verskil kan maak… Die groot verrassing was toe die 19 jarige Lisa Brönner,(Idols finalis) haar pragtige liedjie “Weeskind” van haar pas vrygestelde CD, “Onderstebo” vir die kinders gesing het!!!  
Daar het 'n muntlegging plaasgevind, waar elke kind 'n geldjie kon bydra ten bate van ander minder bevoorregte kinders en om hulle 'n spesiale Kerstyd te kan laat beleef.  Elke Osie het ook 'n hoedjie ontvang vanaf CMR Noord, wat geborg is deur die prokureursfirma, Roux De Wet Du Plessis Ingelyf - baie dankie aan hulle! (besoek gerus hul website by www.rouxinc.co.za). 
BM-nuus
In die aangehegte BM-nuusbrief word daar gefokus op die Kerkbode van 6 November.  Lees ook meer oor die Kersuitgawe van LIG.  
>>  Gemeentes wat in 2010 ’n besoek/bekendstelling/preekbeurt van Bybel-Media personeel kan inpas, kan ds Hans Steyn dadelik kontak om die nodige reëlings te tref.  Sy besonderhede is:  e-pos: hans@bmedia.co.za of skakel hom by tel: 021 864 8223
 

Christelike Lektuurfonds-nuus
 

Nuwe publikasie op die rak:  Kom stap saam is ’n eiesoortige Bybelverhaalbundel met 40 stories (144p) vir slegs R49.95. Hierdie bundel is tans in Afrikaans en Engels beskikbaar. Die Sesotho, isiZulu en isiXhosa vertalings is reeds ver gevorderd. Soos wat fondse by gemeentes en donateurs gevind word, sal dit mettertyd in ten minste 9 Suider Afrikaanse tale vertaal word. Kom stap saam is op 3 November in Wellington bekendgestel. Die pragtige boek is baie  positief ontvang – die mooi geillustreerde verhale is uiters geskik vir kinders van 7-14. Dit is bedoel vir selflees, maar kan ook vir Sondagskool en ander kinderbedieningsgeleenthede gebruik word. Gemeentes kan dit handig in uitreikprojekte gebruik. 

Nuwe pamflette 
*  Eenvoudige evangelisasiehulpmiddel in Chinees! Daar was soveel navrae dat CLF nie anders kon as om pamflette in dié taal beskikbaar te stel nie. ’n Verwerkte weergawe van die gewilde pamflet Pad na God en Die Blye Boodskap van die Evangelie is nou beskikbaar.

*  CLF het ook ’n baie spesiale reeks toerustingspamflette beskikbaar. Die pamflette word  versprei word onder die subtitel: Gemeente en lidmate – pamflette vir toerusting en gesprek. Die volgende titels is tans beskikbaar.

#  Begrafnis – hoe behoort ’n Christen afskeid te neem? Tans beskikbaar in Afrikaans, Engels en Xhosa.

#  Kersfees – Christusfees – Tans beskikbaar in Afrikaans en  Engels en binnekort in  Xhosa en Tswana.

#  Paasfees – Hoe om op sinvolle manier Paasfees te vier, veral met die oog op Afrika-kerke. Dit is in Afrikaans, Engels en binnekort ook in ander tale beskikbaar.   

#  Hoe om die Here met dankoffers te dien – Tans beskikbaar in Afrikaans en Engels en binnekort ook in Sotho, Tswana en Xhosa. 

*  Kry ’n katalogus vir meer volledige inligting oor die opwindende reeks produkte waarmee jou bediening verryk kan word. Die pamflette is steeds gratis, maar in beperkte hoeveelhede, by CLF beskikbaar. Vir meer inligting stuur ’n e-pos aan amanda@clf.co.za of skakel 021 873 6964

 

Kampe, Kursusse, Konferensies, Retreats, Werkwinkels, ens
 
*  Op 19 November word 'n praktiese werkswinkel in die gebruik van Web 2.0 tegnologie vir alle predikante en jeugwerkers aangebied by NG Kameeldrif. 
* Dit word deur Cobus van Wyngaard namens die SDGO (Sinodale Diensraad vir Gemeenteontwikkeling) se taakspan vir Jeugbediening aangebied op so 'n vlak dat selfs twitter-en-blogongeletterdes met gemak aan die werkswinkel sal kan deelneem en twitters en blogs na die tyd prakties in ‘n gemeente sal kan gebruik.
*  As jy wonder of jy die werkwinkel moet bywoon, kyk hierdie kort videoclip.
*************************************************************
Oriënteringskursus aangebied deur TIW (Hugenote Kollege) - 
*  Die doel van die kursus is om vir voornemende sendelinge 'n oorsig te gee van enkele van die belangrike sake wat hulle aandag, tyd, geld en studie vereis ten einde 'n sinvolle interkulturele bediening te verseker.[image: image3.jpg]



*  Wanneer: 13-23 Januarie 2010   

*  Waar: Potchefstroom 
*  Sluitingsdatum: 14 Desember 2009

*  Taal:  Afrikaans/Engels 

*  Inskrywingsvoms en navrae: Dr. R. van Velden, Tel. 021-873 0025(k); 082 857 4368;    E-pos: rvvelden@hc.sun.ac.za
*************************************************************
Werkswinkel:  Die Bybel en sy boodskap: aangebied deur die Sentrum vir Kontekstuele bediening, Fakulteit Teologie (UP)
*  Wie mag inskryf? Enige leraar, bedieningsleier of vrywilliger, insluitend diegene wat nie 'n graad of diploma het nie of gematrikuleer het nie. 
*  Struktuur van die werkswinkel: Die werkswinkel oor twee en ŉ halwe dag aangebied. 

23 – 25 Feb 2010 te Pretoria - 
ModuleEen (R750)
20 – 22 Apr 2010 te Pretoria -
ModuleTwee (R750)
24 – 26 Aug 2010 te Pretoria - 
ModuleDrie (R750)
26 – 28 Okt 2010 te Pretoria - 
Module Vier (R750)
(Die prys sluit nie die leiersgids en werkboek vir lidmate in nie: ±R120 totaal)

*  Vir meer inligting besoek www.ccm.up.ac.za en vir verder navraag kontak die Sentrum: suki.vanjaarsveld@up.ac.za of skakel 012 4204951/2.

 
Kollega- en gemeente-nuus  
 

André Botha (Jeugleraar by Louis Trichardt) tree binnekort in die huwelik met Marnell Meyer.  Baie geluk!
*************************************************************
Hartbeesspruit-Queenswood se "Worship by candle light" word op 24 November 2009 om 19:00 by Laerskool Queenswood aangebied.  Laerskole in die Moot en die Louis Botha Kinderhuis neem ook deel.  Vir navrae skakel vir Johan de Klerk ('n "Dissipel 13") by 073 185 8159 / johandk@tshwane.gov.za.
*************************************************************
Riviera- Randall Wicomb tree op 29 November 2009 om 09:00 by die NG Gemeente Riviera (Blakestraat 125 Riviera) op met sy vertoning Kalahari Krismis.  Vir navrae skakel Johan de Beer by tel: 012 329 3601 / riviera@mweb.co.za. 
 

Ander nuus
Missie Japan - Die jongste nuusbrief (met 'n skakel na die foto galery) word aangeheg [Missie Japan (Nov 09).doc].
 

Ten slotte
 

'n Vroegtydige waarskuwing met die oog op (woordspeling miskien per ongeluk?) die vakansieseisoen.  
<<  As jy dinge gaan oordoen, gaan jy ook so lyk.

Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++
BM-Nuusbrief 17/2009

Kerkbode, 6 November: Nou beskikbaar!

Voorblad

Die manier waarop die rektor aan die Universiteit van die Vrystaat se versoe​ningspoging tussen wit en swart in sy gesig ontplof het, het kerkleiers ontstel.

Aktueel

· Voila! Oudoomnies het nog baie fut!
Dr Frits Gaum praat met ‘n paar afgetrede predikante en vind uit wat hulle regtig aanvang.
·  Het Calvyn Mandela tronk toe gestuur?
Terwyl sommige Calvyn ophemel as superheld, breek ander hom af tot super -skurk! In Suid-Afrika verwyt sommige hom vir apartheid terwyl ander sy teologie as die groeibodem beskou waaruit die stryd teen apartheid gegroei het. Lees wat sê kenners …
· Waar is Jesus se liggaam nou?
Die debat rondom die opstanding van Jesus Christus het nou ’n nuwe en ernstige wending geneem ...

· Belydenis van geloof – dit is die lewensreis wat saakmaak.

Lees ook …

· Kuberstorm oor Nuwe Hervormer se Jesus-boek

· Radiokansel wil hof toe oor uitsaairegte

· Oostelike sinode voorbeeld vir deursigtigheid

· Resensie: Die verhaal van Elandskloof

Die Kersuitgawe van LIG – jóú gesinstydskrif – is hier!

Kersfees

· Gee vir jouself ‘n geskenk
Jaag ’n bietjie minder, lag ’n bietjie meer, gee jou buurman die voordeel van die twyfel – en kyk wat gebeur!
· LIG se Kerstafel: Vreugde is om te gee
By LIG se Kerstafel was daar vanjaar g’n fieterjasies of blinkigheid nie – net aardse kleure, goeie wyn en smelt-in-die-mond-lende​skyf vir hoofgereg. En vier van ons bekendste storievertel-manne met sakke vol lag. 
Mense en hulle vreugdes

· Feestyd saam met Mandi en Schalk (en Jasper)
Wanneer Egoli in die nuwe jaar groet, verlaat Mandi du Plooy (“Lara”) vir eers die glanswêreld van tele​visie. 
· Willie en Natasha Joubert vind rus in saamwees
Die eenvoud, rustigheid en pragtige sang van Willie en Natasha Joubert se weergawe van die immergroen “Die Here is my Herder”, laat ’n mens God se nabyheid ervaar.  
Gesinwees

· ’n Goeie pa in 2010
Om ’n werkgewer sowel as ’n gesin gelukkig en tevrede te hou, sit nie in enige man se broek nie. Want pa’s moet vir brood en botter op die tafel sorg én hulle moet betyds wees vir aandete. Hoe kan jy in 2010 jou loopbaan bevorder én ’n goeie pa wees?

· My kleinkind praat nie meer Afrikaans nie
Julle is deesdae granny en ópa, want julle kleinkinders bly in die buiteland en praat nou Engels. Julle kontak is min, want vliegtuigkaartjies is duur en skype, e-pos en Facebook is nie dieselfde nie.

Besondere vennootskap…Bybel-Media en gemeentes

· Dit was ’n heerlike voorreg om 2009 by verskeie sinodes, ringe en gemeentes Bybel-Media en ons produkte by uitstallings en ander optredes bekend te stel.  

· 'n Hartlike dankie aan die tientalle gemeentes wat Bybel-Media vanjaar onder- steun het met ’n bydrae uit hul begroting en/of ’n gereelde deurkollekte.

· ’n Baie groot dankie aan al die leraars vir hulle welwillendheid en samewerking.

· Dis werklik 'n besonderse vennootskap wat elke jaar wyer uitkring.

· Gemeentes wat in 2010 ’n besoek/bekendstelling/preekbeurt van Bybel-Media personeel kan inpas, kan my dadelik kontak om die nodige reëlings te tref. 

Inligting, Navrae en Diensverskaffing:   Skakel 0860 26 33 42
· Of stuur jou bestelling per e-pos na: bestel@bmedia.co.za
·    Of koop direk met jou kredietkaart op die webtuiste: www.bybelmedia.co.za

 HYPERLINK "http://www.bybelmedia.co.za/"


Groete uit ’n pragtige Boland.

Hans Steyn

Hoof: Bemarking en Fondswerwing

E-pos: hans@bmedia.co.za  

Tel: 021 864 8223

Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

MISSIE JAPAN
Beeldryk. In een woord is dit een van die mees opvallende aspekte van die Japannese kultuur wat ek tot dusver beleef het. Hier in Tokushima staan antieke klipbeelde van tempelgode rotsvas, sy-aan-sy met die moderne en gewilde flitsliggies van ontelbare advertensiebeelde. Daar is orals ‘n oorvloed beelde te sien, en daar is natuurlik BAIE meer daaroor te sê … In hierdie kort nuusflits val die fokus vir ‘n oomblik op ‘n spesifieke versameling: die beelde in strokiesprente, oftewel manga.

MANGA kultuurbrokkie

Die woord manga beteken basies strokiesprente (in Japannees). Meeste strokiesprente lyk soos klein tydskrifte of sagteband boeke en daar verskyn dikwels verskeie volumes wat aaneenlopend ‘n storie vertel. Baie van die strokiesprente is geskryf met die oog op kinders en jongmense (gewoonlik vir seuns en meisies afsonderlik), maar véél meer fokus op ‘n volwasse gehoor. Die temas of genres waaroor geteken en geskryf word wissel van aksie-avontuur, romanse, sport of geskiedenis-drama tot wetenskap-fiksie, fantasie en seksualiteit (ook eksplisiete pornografie, genaamd hentai). 

Alhoewel daar ook kleurvolle manga gepubliseer word, is die meeste in swart en wit gedruk. Die beelde vertel self die verhaal, daarom is relatief min geskrewe dialoog gewoonlik nodig. Manga word van regs na links gelees (die tradisionele manier in Japannees). In 2007 het manga publikasies meer as 400 biljoen Yen se omset gegenereer!

Hoekom skryf ek iets hieroor? Omdat hierdie uiters gewilde ‘stokperdjie’ vir miljoene Japannese mense dikwels ook ‘n raamwerk van sin in hulle lewens gee, en ons dit behoort te verstaan as ons hulle wil bedien met God se vernuwende hoop. Redelik onlangs is die Bybel deur ‘n Amerikaanse uitgewery in manga gedruk. Lees verder ‘n (kritiese) resensie hieroor en dink en bid saam met ons oor hoe die evangelie in hierdie formaat mense se lewens kan aanraak.


Bedieningsnuus 

Twee weke gelede was ons bevoorreg om vir Dr. Kobus Gerber (NGK Algemene Sinode verteenwoordiger) hier te ontvang by die RCJ se sinode byeenkoms wat in Osaka plaasgevind het. Ons (ek en pa Tobie) was saam met hom by verskeie sinvolle gesprekke met plaaslike kerkleiers betrokke, met die oog op die uitbreiding van Missie Japan se werk hier. Ons sien met groot verwagting uit hoe die Here DV hierdie moontlikhede kan laat groei, en dank Hom vir Kobus se energieke inisiatief hierin!

Dieselfde naweek waarin Kobus hier gekuier het, het ons tuisgemeente ‘n baie unieke en kreatiewe  musiekaand gehou. Baie nuwe mense (bv. vriende van ons en ons gemeentelede) het ook die aand saam geniet, en nuwe verhoudings is gebou. ‘n Besoekende predikant (Nagai sensei) het ook sy lewensgetuienis gedeel. Die foto’s vertel die verhaal.

Persoonlik

In kort: dit gaan goed met ons te midde van min slaap en knaende verkoues wat ons saam met die seisoen se draai beleef. Cornelius se gesondheid is stabiel, die ammoniak vlak in sy bloed is amper normaal die afegelope twee maande (ons is baie dankbaar!). Ons pediater oorweeg dit daarom om oor ‘n maand moontlik sy medikasie geleidelik te verminder om te bepaal of sy liggaam self die proteïne kan afbreek ens. In ‘n volgende nuusflits sal ons graag spesifiek met foto’s vir jou ‘n beter idee gee van presies hoe dit lyk wanneer ons dag tot dag besig is met taalstudie ens. 

Terloops… 

In die berge hier rond is die roesrooi en goudgeel herfskleure opvallend, en tussendeur hang oral helder oranje kaki (persimmon vrug) volrond – dis ‘n fees vir die oog en soet tande!

Bid asseblief saam met ons

Met dankbare harte… loof die Here vir baie geleenthede om nuwe mense te leer ken en vriendskappe te bou, te midde van gebroke Japannees. Dank die Here veral ook vir pa Tobie en ma Annalie se bediening wat floreer met vele Bybelstudies, sendingseminare op verskillende plekke, die gasvrye ontvangs van baie besoekers (wat ‘n bediening op sigself is!) ens.

In afhanklikheid… vertrou saam met ons dat God ons taalstudie sal seën en vermenigvuldig. Bid asb. dat ons veral in die tyd wat kom die gesondheid en krag sal hê om dit voluit te doen, en vir Annlie en Cornelius se gesondheid. Bid ook vir die ander sendelinge (bv. Gys en Linda Olivier, Theo en Marlene Badenhorst, Verwey’s) en kerkgroepe in Japan.

Baie dankie vir jou ondersteuning!

Vrede

Stéphan, Carina, Annlie en Cornelius

NS: Carina is baie dankbaar is vir al die reaksie op haar vorige brief. Sy is jammer sy kon nie almal antwoord nie, maar tyd is net te beperk!
Terug na Verskil

